				
	Seçici təsirli antidepressant Fluoksetinin farmakologiyası.
Fluoksetin tabletləri 10-20 mq dozalarda sutkada 1 tablet 20 mq və yaxud səhər-axşam 10 mq daxilə qəbul etmək üçün istifadəyə buraxılır. Asan sorulur. Təsiri 4-8 saat sonra başlayır. 3 gündən sonra onun 50%-i orqanizmi tərk edir. 7-8 gündən sonra isə onun fəal metabolitləri- desmetil fluoksetin və ya norfluoksetin bədəndən xaric olur. Onun təsiri altında sinapslarda seratoninin geriyə neyronal udulması ingibə edilir, ləngidilir. Noradrenalin və dofamin isə sinaptik təlimin qanunauyğunluğuna müvafiq olaraq neyronal udulmaya daha çox məruz qalır. Nəticədə sinapsda serotoninin miqdarı yüksəlir və seratoninəhəssas postsinaptik reseptorlar stimulə olunur, seratoninergik ötürücülük şiddətlənir.
Bu halda mənfi (geri) əlaqə mexanizminə görə mərkəzi neyronların presinaptik membrandan neyromediatorların azad olması baş tutmur. Çünki neyromediatorlar dövranı ümumi formada blokada olunur. Bu fonda sinapsdankənar müvafiq reseptorların da stimulə olunması şansı olmur.
Fluoksetin fenilpropilamid törəməsi olub, antidepressantların trisiklik preparatlarına oxşar olsa da, lakin onun sedativ təsirinin olmaması m-xolinoreseptorlara və a-adrenoeseptorlara təsir etməməsi və s. ən vacibi isə neyromediatorlara seçici təsir göstərməməsi, onun az toksik olması fərqləndirici müsbət cəhəti hesab edilir. Onu MAO-nun qeyri-seçici inhibitorları ilə kombinə etmək olmaz. Çünki seratoninin daha çox artmasına, seratonin sindromuna o da, ürək-damar kollapsına, əzələ rigidliyinə, temperaturun yüksəlməsinə səbəb olar. Istifadəsi ərəfəsində başağrısı, yuxusuzluq, nevrozabənzər hal, dispeptik əlamətlər ola bilir. Bu sıradan geri-neyronal zəbti ingibə edən və fluoksetinin metabolitlərindən olan norfluoksetin, əsasən noradrenalinin geri-neyronal udulmasını seçici blokada edən maprotilin, imizin metaboliti olan dezipramin, fluoksetinəbənzər təsirə oxşar farmakoloji effekt törədən fluoksamin, sertralin, proksetin, trazodon kimi preparatları da qeyd etmək olar. Fluoksetin quruluşca amfetaminlərə yaxın maddədir. Psixostimuləedici təsirə malikdir. Serotoninin əks neyronal udulmasını selektiv və çox güclü şəkildə blokada edir. Yarımparçalanma dövrü ən uzun olan (~53 saat) antidepressant hesab olunur. Qaraciyərdə aktiv metaboliti olan norfluoksetinə çevrilir. (metabolitin yarımparçalanma dövrü 5-16 gündür). Fluoksetin və onun metaboliti trisiklik antidepressantların və bir çox digər dərman maddələrinin metabolizmində mühüm rol oynayan CYP2D6 fermentini blokada edir (eləcə də CYP3A4, CYP2A9  və CYP2C19 fermentləri də, lakin daha zəif dərəcədə inhibə olunurlar). Odur ki, fluoksetini trisiklik antidepressantlarla birlikdə təyin etdikdə, onların qan plazmasındakı konsentrasiyasını bir neçə dəfə yüksələ bilir. Mədə-bağırsaq traktından zəif sorulur, plazma proteinlərilə birləşməsi çox yüksək-94%-dir. Antidepressant kimi gündə bir dəfə 20-80 mq dozalarda təyin olunur. əlavə effekt kimi yuxusuzluq, əsəbilik, tremor, tərləmə, ağızda quruluq və diareya törədə bilər. Kardiotoksik effekti trisiklik antidepressantladan zəidir. Fluokstinlə müalicə kursu dövründə bədən çəkisinin azalması müşahidə olunur.

